
[bookmark: _Hlk191516879][bookmark: _Hlk191522487]      «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2025 թվականի պետական բյուջեով հատկացված միջոցների հաշվին կատարել վերաբաշխում՝ 53,185.9 հազար դրամի չափով՝ բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով: Նախագծի նպատակն է կատարել հատկացում ՀՀ Արագածոտնի մարզի Արուճի Սբ. Գրիգոր եկեղեցու թմբուկի ժամանակավոր պաշտպանիչ ծածկի իրականացման աշխատանքների ձեռքբերման նպատակով։
Նշյալ նպատակով վերաբաշխվում են ՀՀ 2025թ․–ի պետական բյուջեի 1075 ծրագրի 21001 միջոցառմամբ նախատեսված Այգեշատ համայնքի Թարգմանչաց եկեղեցու վերականգնման և «Սրվեղ» վանական համալիրի վերականգնման աշխատանքների համադրման արդյունքում որոշակի ծավալները հաջորդ տարի տեղափոխելու անհրաժեշտությունից առաջացած մնացորդները, իչպես նաև 1168 ծրագրի 32001 միջոցառմամբ Հայաստանի պետական սիմֆոնիկ նվագախմբին հատկացված շենքի վերակառուցման համար նախատեսված գումարի մի մասը (վերակառուցման աշխատանքների մրցույթը դեռ չի հայտարարվել՝ պայմանավորված նախագծանախահաշվային փաստաթղթերի պետական համալիր փորձաքննությամբ): Նվազեցվող գումարների հետագայում մասնակի կամ ամբողջական վերականգնման անհրաժեշտությունը բացակայում է: Կնքված պայմանագրերից նվազեցումների կատարման համար առկա են բոլոր պայմանագրերի կողմերի գրավոր համաձայնությունները /կցվում են/, իսկ ծրագրային նվազեցումները գնումների էլեկտրոնային համակարգում կկատարվեն նախագծի ընդունումից հետո:

Ընթացիկ իրավիճակը և խնդիրները.
ՀՀ Արագածոտնի մարզի Արուճ գյուղի գլխավոր վանքային համալիրը Սուրբ Գրիգոր եկեղեցին է, որը գտնվում է Արագած լեռան արևմտյան լանջի ստորոտում։ Արուճի Սբ. Գրիգոր եկեղեցին հայկական հոգևոր և ճարտարապետական նշանավոր կոթողներից է, պատկանում է գմբեթավոր դահլիճ տիպի կառույցներին: Եկեղեցին կանգնած է եռաստիճան գետնախարսխի վրա: Ունի 16,95 x 34,6 մ չափերի աղոթասրահ, առագաստային անցումով գմբեթ (այժմ՝ քանդված), արևելյան խորանի երկու կողմերում, երկուական պատուհաններով ավանդատներ՝ իրենց վերին թաքստոցներով: Ինչպես արդեն նշվեց, եկեղեցու գմբեթն քանդված է, բաց է, այդ իսկ պատճառով եկեղեցու թմբուկը կլիմայական պայմաններից ենթարկվում է քայքայումների և գմբեթը ծածկելու հրատապ անհրաժեշտությունը բխում է հուշարձանի ընդհանուր պահպանությունը պատշաճ ապահովելուց:
ՀՀ վարչապետի բանավոր հանձնարարականի հիման վրա ՀՀ կրթության, գիտության, մշակույթի և սպորտի նախարարությունը հանձն է առել խնդրի հրատապ լուծման համար անհրաժեշտ բոլոր քայլերը, մասնավորապես՝ Նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ի կողմից իրականացվել է Արագածոտնի մարզի Արուճի Սբ. Գրիգոր եկեղեցու թմբուկի ժամանակավոր պաշտպանիչ ծածկի իրականացման նախագծանախահաշվային փաստաթղթերի կազմման գործընթացը /փաթեթը կցվում է/: Պարզ քաղաքաշինական փորձաքննության դրական եզրակացություն ստացած նախագծանախահաշվային փաստաղթերի համաձայն՝ թմբուկի ժամանակավոր պաշտպանիչ ծածկի իրականացման շինարարական աշխատանքների համար անհրաժեշտ է շուրջ 53 մլն 185 հազար 900 ՀՀ դրամ: Նշված գումարի չափով կատարվում է հատկացում «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին՝ շինարարական աշխատանքների և հարակից ծառայությունների ձեռքբերման համար
Հարկ է նշել նաև, որ հայ-իտալական համագործակցությամբ ներկայումս իրականացվում են եկեղեցու հարակից տարածքի բարեկարգման աշխատանքներ: Հայ-իտալական համագործակցության շրջանակում Հնագիտության և ազգագրության ինստիտուտի ղեկավարությամբ հնագիտական պեղումներ են ընթանում նաև Արուճի ամրոցում: Մասնագետներն Իտալիայից ժամանած ճարտարապետների հետ քննարկել են պեղված հատվածների և Արուճի ամրոցի հրատապ ամրակայման անհրաժեշտության հարցը: Իտալացի և հայ ճարտարապետներն ուսումնասիրություններ են կատարում նաև Արուճի տաճարում՝ պարզելու համար հուշարձանի տեխնիկական վիճակը և գմբեթի վերականգնման հնարավորությունը:

Կարգավորման նպատակը և բնույթը.
[bookmark: _GoBack]Որոշման նախագծի ընդունմամբ հատկացում կկատարվի ՀՀ Արագածոտնի մարզի Արուճի Սբ. Գրիգոր եկեղեցու թմբուկի ժամանակավոր պաշտպանիչ ծածկի իրականացման աշխատանքների ձեռքբերման համար։
         
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի Արուճի Սբ. Գրիգոր եկեղեցու գմբեթը ժամանակավոր պաշտպանիչ ծածկով փակելով թմբուկի պահպանումը քայքայումից ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում» և 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




